
1. AALLAQQAASIUT 

 

Narsap Kommuniani Kommunalbestyrelsip ”Narsap kommuniata pilersaarutaa 1993”-

imut ilassutissatut nr. 3-tut siunnersuut matumuuna saqqummiuppaa. Ilassutissaq 

saattuanik suliffissualiornissamut qaluleriviliornissamullu tunngassuteqarpoq.  

 

 

1.1 Saqqummiunneqarnera 

 

Ilassutissatut nr. 3-tut matumani siunnersuut Narsap Kommuniani 

Kommunalbestyrelsimit 2001-imi septembarip 27-iani ataatsimiinnermi akuerineqarpoq. 

Siunnersuut piffissami 2001-imi oktobarip aallaqqaataaniit novembarip 12-iata tungaanut 

tamanut tusarniaassutigineqarpoq. 

 

Ilassut ”Immikkoortumut pilersaarut B1”-imut atatillugu suliarineqarpoq, tassani 

sumiiffiup ilusilersornissaanut tunaartassat sukumiinerusumik aalajangersarneqarlutik. 

2.  NASSUIAAT 

 

 

2.1 Sumiiffiup qanoq innera 

 

Imaani inuussutissarsiornerup ukiuni kingullerni annertuseriarsimanera imaani 

siunertanut inuussutissarsiornermut nunaminertanik pisariaqartitsinermik 

pilersitsisimavoq.  

 

Umiarsualiveqarfiup kujataata kangiatungaata saattuanik suliffissualiornissamut 

atorneqarnissaa ullumikkut pisariaqartinneqarpoq. Kujataata kangiatungaa qanga KNI 

Pilersuisup tankeqarfiata allaffeqarfissaatut sulisunullu illussamut 

immikkoortinneqarsimagaluarpoq. Aammattaaq sumiiffimmi imarsiortunut 

kiffartuussivinnik allanik pilersitsinissamut periarfissiisoqassaaq. 

 

2.2 Kommunalbestyrelsip pingaarnertut anguniagai 

 

Kommunalbestyrelsip pingaarnertut anguniagaa tassaavoq Narsap kommuniani imaatigut 

inuussutissarsiornerup nukittorsarneqarnissaa ineriartortinneqarnissaalu.  

 

Ukiut kingulliit 10-15-it ingerlanerini imaani inuussutissarsiorneq ineriartorfiusimavoq. 

Ineriartorneq taanna nunaminertanik amerlanerusunik pisariaqartitsinermik 

malitseqarpoq. Nassiussanik assartuinerup aalisakkerinerullu iluani pisariillisaanermik 

annermik tamanna pissuteqarpoq. 

 

Kommunip anguniakkani angussaguniuk inuussutissarsiornermut nunaminertanik 

atugassaqarnissaa pisariaqarpoq. 

 

Killiliussaqarfiup B1-ip kujataata kangiatungaata killilimmik atorneqarnera kiisalu 

saattuanik suliffissuarmik qalulerivimmillu sanaartornissamut inuussutissarsiornermut 

nunaminertanik pisariaqartitsinerup sumiiffiup atorneqarnerata allanngortinnissaanik 

pisariaqartitsilerpoq. Tamannalu tunngavigalugu kommunip pilersaarutaanut ilassut  

suliarineqarpoq. 

 

Qulaani taakkartorneqartut tunngavigalugit Kommunalbestyrelsip kissaatigaa 

killiliussaqarfimmi B1-imi saattuanut suliffissuaqarfimmik kiisalu qalulerivimmik 

sanaartornissaq periarfissiuunneqassasoq. 

2.3 Killiliussaqarfimmut B1-imut sumiiffiullu ilaanut assitaliussaq 

3. AALAJANGERSAKKAT 

 

 

3.1 Siunertamut paragrafi 

 

 

Narsap kommuniata pilersaarutaanut ilassutip matuma siunertaraa killiliussaqarfimmi 

B1-imi saattuanik suliffissualiornissamut qaluleriviliornissamullu pilersaarusiornermut 

tunngavissiinissaq. 

 

 

3.2 Killiliussaqarfiup B1-p atorneqarnerata allanngortinnera 

 

Sumiiffimmut aalajangersakkat pioreersut amerlineqarput imaani inuussutissarsiortunut 

aalisakkanillu suliffissuaqarfinnut aamma atuuttunngorlugit. 

 

 

3.3 Killiliussaqarfimmut B1-mut aalajangersakkat pioreersut 

 

Sumiiffik nr.: 

B1 (umiarsualivittut siunertalik) 

 

Atorneqarnera: 

Sumiiffimmiipput atlantkaji pioreersoq, atlantkajimiit fiskekajimut sineriak kiisalu 

atlantkajip kujaatungaa. 

 

Sumiiffiit assartuinermut nassiussanillu ilioraavittut containerilerinermullu 

immikkoortitaapput. 

 

Annertussusaa: 

Sumiiffik 2,1 ha..-it miss. angitigaaq. Sinneruttoq 0,4 ha. miss. 

 

Aalajangersakkat: 

Sumiiffimmi nunaminertat atorneqanngitsut teknikkimut avatangiisinullu 

ataatsimiititaliap akuersineratigut ilioraavittut atorneqarsinnaapput. 

 

Ikkussuinerit:  

Erngup imikullu kuuffiinut tunngasut nalilersorneqartassapput. Imikumik 

umiarsualivimmut toqqaannartumik kuutsitsinissamut Kommunalbestyrelsi 

akuersissuteqarsinnaavoq. 

Avatangiisinut tunngasut:  

Sumiiffik illunut najugaqarfinnut qanittumiimmat suliffeqarfissanik sanaartornissamik 

akuerissuteqartoqannginnerani nipiliorneq pujumillu mingutsitsineq eqqarsaatigalugit 

nalilersorneqaqqaartassapput. 

 

3.4 Killiliussaqarfimmut B1-mut siunissami aalajangersakkat 

 

Sumiiffik nr.: 

 

B1. 

 

 

Atorneqarfissaa: 

 

Sumiiffimiipput atlantkaji pioreersoq, atlantkajimiit fiskekajimut sineriak kiisalu 

atlantkajip kujaatungaa. 

 

Sumiiffik imaani inuussutissarsiornermut immikkoortitaavoq. Sumiiffik assartuinermut 

nassiussanillu ilioraavittut containerilerinermullu atorneqarsinnaavoq. Sumiiffiup 

kujataatungaani aalisakkanik tunisassiorfiliortoqarsinnaavoq. 

 

 

Annertussusaa: 

 

Sumiiffik 2,1 ha..-it miss. angitigaaq. Sinneruttoq 0,4 ha. miss. 

 

 

Aalajangersakkat: 

 

Nunaminertat atorneqanngitsut: 

Nunaminertat atorneqanngitsut kommunalbestyrelsip akuersissuteqarneratigut 

ilioraavittut atorneqarsinnaapput. 

 

Ikkussuinerit:  

Erngup imikullu kuuffiinut tunngasut nalilersorneqartassapput. Imikumik 

umiarsualivimmut toqqaannartumik kuutsitsinissamut Kommunalbestyrelsi 

akuersissuteqarsinnaavoq. 

 

Killiliussaqarfimmi B1.3-mi aalisakkanik suliffissuaqarfimmit imikumik kuutsitsineq 

atlantkajip pilersaarutaasumik allilerneqarfissaata minnerpaamik saavani pissaaq. 

Killiliussaqarfiup B1-ip killilernerata assitaliussartaa qupp. 5-imiittoq takuuk. 

Avatangiisinut tunngasut:  

Sumiiffik illunut najugaqarfinnut qanittumiimmat suliffeqarfissanik sanaartornissamik 

akuerissuteqartoqannginnerani nipiliorneq pujumillu mingutsitsineq eqqarsaatigalugit 

nalilersorneqaqqaartassapput. 

 

 

 

 

4. AKUERINEQARNERA 

 

”Narsap Kommuniata pilersaarutaa 1993”-imut ilassutissatut nr. 3-tut matumani 

siunnersuut Narsap Kommunalbestyrelsianit 2001-imi septembarip 27-iani 

akuerineqarpoq.  

 

 

_____________________    _______________________ 

Borgmesteri      Kommuneingeniøri 


